
 
საქართველოს მთავრობის

დადგენილება №15

2021 წლის 15 იანვარი

 ქ. თბილისი

 
„სამედიცინო დაწესებულებათა რეაბილიტაციისა და აღჭურვის“ 2021 წლის სახელმწიფო პროგრამის

დამტკიცების შესახებ
მუხლი 1
1. „საქართველოს 2021 წლის სახელმწიფო ბიუჯეტის შესახებ“ საქართველოს კანონის მე-16 მუხლისა
და 30-ე მუხლის მე-2 პუნქტის შესაბამისად, დამტკიცდეს თანდართული „სამედიცინო
დაწესებულებათა რეაბილიტაციისა და აღჭურვის 2021 წლის სახელმწიფო პროგრამა“.
2. დაევალოს საქართველოს ფინანსთა სამინისტროს, საქართველოს საბიუჯეტო კოდექსის 31-ე მუხლის
მე-2 ნაწილის შესაბამისად, საქართველოს ოკუპირებული ტერიტორიებიდან დევნილთა, შრომის,
ჯანმრთელობისა და სოციალური დაცვის სამინისტროს წინადადებების საფუძველზე განახორციელოს
ცვლილებები „საქართველოს 2021 წლის სახელმწიფო ბიუჯეტის შესახებ“ საქართველოს კანონით
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და
სოციალური დაცვის სამინისტროსათვის „სამედიცინო დაწესებულებათა რეაბილიტაციისა და
აღჭურვის“ (პროგრამული კოდი:  27 04) პროგრამით გამოყოფილ ასიგნებათა ფარგლებში.

 
მუხლი 2
დადგენილება ამოქმედდეს გამოქვეყნებისთანავე და გავრცელდეს 2021 წლის 1 იანვრიდან
წარმოშობილ ურთიერთობებზე.

პრემიერ - მინისტრი გიორგი გახარია

სამედიცინო დაწესებულებათა რეაბილიტაციისა და აღჭურვის
2021 წლის სახელმწიფო პროგრამა

მუხლი 1. პროგრამის მიზანი
სამედიცინო დაწესებულებათა რეაბილიტაციისა და აღჭურვის 2021 წლის სახელმწიფო პროგრამის
(შემდგომში – პროგრამა) მიზანია სამედიცინო დაწესებულებათა მშენებლობა, რეაბილიტაცია, აღჭურვა
და ფუნქციონირების ხელშეწყობა.

მუხლი 2. პროგრამის კომპონენტები

პროგრამის კომპონენტებია:

ა) პირველადი ჯანდაცვის ცენტრების აღჭურვა:

ა.ა) პირველადი ჯანდაცვის ცენტრების (მათ შორის, საგანგებო სიტუაციების კოორდინაციისა და
გადაუდებელი დახმარების ცენტრები) აღჭურვა;

ა.ბ) ტელემედიცინისათვის განკუთვნილი აპარატურა;

ბ) ფსიქიატრიული და ადიქტოლოგიური სერვისების მიმწოდებელი დაწესებულებების აღჭურვა და 
სარემონტო სამუშაოების შესყიდვა;

გ) სახელმწიფო სამედიცინო დაწესებულებებისა და ლაბორატორიების რეაბილიტაცია/აღჭურვა;

დ) შპს „რეგიონული ჯანდაცვის ცენტრის“ მართვაში არსებული სამედიცინო დაწესებულების
(მუნიციპალიტეტების: ამბროლაური, ცაგერი, ონი, ქუთაისი, თიანეთი, დმანისი, წალკა,
დედოფლისწყარო, თეთრიწყარო, ლენტეხი) რეაბილიტაცია;

ე) NordDRG Grouper-პროგრამული უზრუნველყოფის შესყიდვა და დამატებული ღირებულების
გადასახადი;

ვ) სს „ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული
ცენტრის“ ფუნქციონირების უწყვეტობის უზრუნველსაყოფად საიჯარო გადასახადი;

ზ) პროგრამის ადმინისტრირება.

მუხლი 3. პროგრამის განხორციელების მეთოდოლოგია 

ამ პროგრამის მე-2 მუხლის „ა“, „ბ“, „გ“ და „დ“ ქვეპუნქტებით გათვალისწინებული ღონისძიებების
შესყიდვა განხორციელდეს „სახელმწიფო შესყიდვების შესახებ“ საქართველოს კანონის შესაბამისად.

მუხლი 4. პროგრამის განხორციელება 

1. ამ პროგრამით გათვალისწინებული ღონისძიებების დაფინანსება ხორციელდება „საქართველოს 2021
წლის სახელმწიფო ბიუჯეტის შესახებ“ საქართველოს კანონის „სამედიცინო დაწესებულებათა
რეაბილიტაციისა და აღჭურვის“ პროგრამისათვის (პროგრამული კოდი: 27 04) გათვალისწინებული
ასიგნების ფარგლებში.

2. პროგრამის განმახორციელებელია საქართველოს ოკუპირებული ტერიტორიებიდან დევნილთა,
შრომის, ჯანმრთელობისა და სოციალური დაცვის სამინისტროს ცენტრალური აპარატი.

მუხლი 5. პროგრამის ბიუჯეტი 

პროგრამის ბიუჯეტი, კომპონენტების მიხედვით, განისაზღვროს 30 000.0 ათასი ლარით:

 

№ კომპონენტის დასახელება ღირებულება (ათასი
ლარი)

1 პირველადი ჯანდაცვის ცენტრების აღჭურვა 7 500.0

 1.1. პირველადი ჯანდაცვის ცენტრების (მათ შორის, საგანგებო სიტუაციების
კოორდინაციისა და გადაუდებელი დახმარების ცენტრების) აღჭურვა 4 000.0

 1.2. ტელემედიცინისათვის განკუთვნილი აპარატურა 3 500.0

2 ფსიქიატრიული და ადიქტოლოგიური სერვისების მიმწოდებელი
დაწესებულებების აღჭურვა და  სარემონტო სამუშაოების შესყიდვა 4 140.0

3 სახელმწიფო სამედიცინო დაწესებულებებისა და ლაბორატორიების
რეაბილიტაცია/აღჭურვა 13 518.5

4

შპს „რეგიონული ჯანდაცვის ცენტრის“ მართვაში არსებული სამედიცინო
დაწესებულების (მუნიციპალიტეტების: ამბროლაური, ცაგერი, ონი, ქუთაისი,
თიანეთი, დმანისი, წალკა, დედოფლისწყარო, თეთრიწყარო, ლენტეხი)
რეაბილიტაცია

3 904.7

5 NordDRG Grouper-პროგრამული უზრუნველყოფის შესყიდვა და დამატებული
ღირებულების გადასახადი 142.0

6
სს „ინფექციური პათოლოგიის, შიდსისა და კლინიკური იმუნოლოგიის
სამეცნიერო-პრაქტიკული ცენტრის“ ფუნქციონირების უწყვეტობის
უზრუნველსაყოფად საიჯარო გადასახადი

407.8

7 პროგრამის ადმინისტრირება 387.0

 სულ: 30 000.0

